
MAHALLIY DAVLAT 
HOKIMIYATI ORGANLARIDA 
MILLIY KADRLAR ZAXIRASINI 
SHAKLLANTIRISH

Gʻaniev Elyor Sobirjonovich
Oʻzbekiston Respublikasi Prezidenti huzuridagi
Davlat siyosati va boshqaruvi Akademiyasi tayanch doktoranti
 e-mail: e.ganiyev@dba.uz

Annotatsiya: Ushbu maqolada mahalliy davlat hokimiyati organlarida milliy kadrlar zaxirasini shakllantirish va boshqarish 
mexanizmlarini takomillashtirish masalalari tahlil qilinadi. Shu bilan birga, kadrlar salohiyatini rivojlantirish, yosh va 
iqtidorli mutaxassislarni davlat boshqaruviga jalb etish, ta'lim va amaliyot uygʻunligiga erishish kabi muhim jihatlarga 
e'tibor qaratilgan. Mahalliy davlat hokimiyati organlarida milliy kadrlar zaxirasini shakllantirishning zamonaviy usullari va 
modellarini joriy etish boʻyicha taklif va tavsiyalar ishlab chiqilgan.

Kalit soʻzlar: Milliy kadrlar zaxirasi, davlat fquqarolik xizmati, mahalliy davlat hokimiyati organlari, boshqaruv, lavozim, 
karera, davlat xizmatchilari.

Abstract: This article analyzes the issues of improving the mechanisms for the formation and management of the national 
personnel reserve in local government authorities. Special attention is given to important aspects such as the development 
of human resource potential, attracting young and talented specialists to public administration, and achieving alignment 
between education and practice. Proposals and recommendations have been developed for the introduction of modern 
methods and models for forming the national personnel reserve in local government authorities.

Key words: National personnel reserve, state civil service, local government authorities, management, position, career, 
civil servants.

Аннотация: В данной статье анализируются вопросы совершенствования механизмов формирования и управления 
национальным кадровым резервом в органах местного государственного управления. При этом особое внимание 
уделяется таким важным аспектам, как развитие кадрового потенциала, привлечение молодых и талантливых 
специалистов в государственное управление, достижение согласованности между образованием и практикой. 
Разработаны предложения и рекомендации по внедрению современных методов и моделей формирования 
национального кадрового резерва в органах местного государственного управления.

Ключевые слова: Национальный кадровый резерв, государственная гражданская служба, органы местного 
государственного управления, управление, должность, карьера, государственные служащие.

K I R I S H
Mahalliy davlat hokimiyati organlarida olib borilayotgan ma’muriy islohotlar va raqamli transformasiya 

jarayonida milliy kadrlar zaxirasini shakllantirishga boʻlgan talab ortib bormoqda. Mahalliy davlat hokimiyati 
organlarida boʻladigan struktururaviy va funksional oʻzgarishlar, bugungi zamon talablariga toʻgʻri keladigan va 
raqobatbardosh milliy kadrlar kopusini shakllantirishni taqazo etadi.

Oʻzbekiston Respublikasi Prezidenti Shavkat Mirziyoev Oliy Majlis palatalarining qoʻshma majlisida soʻzlagan 
nutqida amaldagi kadrlar tizimi faoliyatiga tanqidiy baho berib, “Hozirgi vaqtda davlat va hokimiyat idoralarida 
koʻp hollarda kadrlar salohiyatidan foydalanish, ularning vazifa va vakolatlari taqsimoti oqilona va samarali 
yoʻlga qoʻyilmagani sezilmoqda. Eng yomoni, bu holat ishimizga xalaqit bermoqda. Bir idorani qarasangiz, 
yuzlab odam nomiga ishlab oʻtiribdi. Boshqa idorani qarasangiz, ish koʻp, vazifa koʻp, lekin ishlaydigan odam, 
kadr etishmaydi. Bunday notoʻgʻri ish taqsimotiga mutlaqo chek qoʻyishning vaqti etdi”1 degan fikrni bildirdi.

Bundan koʻrinadiki, kadrlarning amaliy zaxirasini shakllantirish, ularni tayyorlash va qayta tayyorlashning 
muhim masalalarini oʻz ichiga oladigan maqsadli dasturni ishlab chiqish bugungi kunning asosiy talablaridan 
biri hisoblanadi.

Umuman olganda, hozirgi davrga kelib mahalliy davlat hokimiyati organlarining oldiga turgan strategik 
maqsad va vazifalarni amalga oshirish uchun zamonaviy rahbar kadrlarning zaxirasini yaratish, ularni “karera 
modeli” asosida mansab pogʻonalarida oʻsishini ta’minlash tizimini yaratish, kadrlar tayyorlashda milliy 
qadriyatlar va ilgʻor tajribalardan unimli foydalanish dolzarb vazifalardan biri hisoblanadi.

Mahalliy davlat hokimiyati organlari joylarda aholining turmush darajasini oshirish, ijtimoiy va iqtisodiy 
muammolarni hal etishda hal qiluvchi oʻrin tutadi. Shu sababli, bu organlar uchun kadrlar zaxirasini shakllantirish, 
ularni oʻqitish va xizmat pogʻonalari boʻyicha tarbiyalash davlat siyosatida muhim yoʻnalishlardan biriga 
aylanmoqda.

“Oʻzbekiston – 2030” strategiyasining 81-bandida “Davlat fuqarolik xizmatini meritokratiya, halollik 
va professionallik tamoyillari asosida tashkil etish” maqsadi belgilangan boʻlib, mazkur maqsadni amalga 
oshirishda “Milliy kadrlar zaxirasida rahbarlik lavozimlariga nomzodlar sonini kamida ming nafarga etkazish”ni 
samaradorlik koʻrsatkichi sifatida koʻrsatib oʻtilgan2.

Mazkur maqsadlarni va samaradorlik koʻrsatkichlarni amalsha oshirish uchun nafaqat tashkiliy-huquqiy 
asoslarni takomillashtir balkim, mazkur sohani rivojlanishiga xisa qoʻshadigan ilgʻor modellarni ham joriy etish 
maqsadga muvofiq. Buning uchun nafaqat mahalliy davlat hokimiyati organlarida balkim, davlat boshqaruvining 
barcha boʻgʻinida rahbar kadlarning milliy zaxirasini shakllantirishga qaratilgan amaliy tadqiqotlar oʻtkazish 
maqsadga muvofiq.

“Oʻzbekiston – 2030” strategiyasida koʻrsatilgan maqsadli koʻrsatkichlarga asosan milliy kadrlar zaxirasini 
shakllantirish tizimidagi islohotlarning ijtimoiy zaruriyatidan kelib chiqib birinchidan, kadrlar zaxirasini 
shakllantirishning huquqiy asoslari etarli darajada shakllantirish; ikkinchidan kadrlar zaxirasi uchun nomzodlarni 
tanlash va zaxiraga kiritish tizimida yagona uslub va yondashuvni joriy etish lozim.

Mahalliy davlat hokimiyati organlarida mutaxassis kadrlarni qidirish, tanlash, oʻrganish, baholash, tayyorlash 
va nomzodlarini koʻrsatish boshqaruv kadrlari tarkibini shakllantirishning asosiy boʻgʻinlaridan biri hisoblanadi. 
Kadrlar zaxirasi bilan ish toʻgʻri yoʻlga qoʻyilgan koʻp holatlarda davlat boshqaruviga rahbarlikni qanday kadrlar 
olib borishlari masalasi nafaqat yaqin kelajak, balki uzoq muddat uchun ham hal boʻladi. Kadrlar zaxirasi 
institutini samarali qoʻllanishi kadrlar bilan ishlash borasida muhim prinsipni amalga oshirishga imkoniyat berdi 
– bu rahbarlikda tajribali va yosh xodimlarni uygʻunligi prinsipidir.

fvzuga oid adabiyotlar tahlili. Mahalliy davlat hokimiyati organlarida milliy kadrlar zaxirasini shakllantirish 
borasida tadqiqotlar, iqtisodiyot, huquq, sosiologiya, siyosatshunoslik, psixologiya va akmeologiya fanlari 
doirasida koʻproq tadqiq etilgan. Mazkur tadqiqotlarda asosan davlat boshqaruvida kadrlar siyosati va kadrlar 
zaxirasini shakllantirish strategiyalari, va istiqbolli kadrlar tayyorlash, mahalliy hokimiyat tizimida kadrlar 
boshqaruvi, kadrlar zaxirasini boshqarishda innovasion yondashuvlar va raqamlashtirish kabi masalalar tadqiq 
etilgan.

Oʻzbekistonlik olimlardan i.f.d., prof. K.Axmedjanov va i.f.f.d., dos. A.Xolovlar davlat fuqarolik xizmatida 
kadrlar zaxirasini shakllantirishning ustuvor yoʻnalishlarini tadqiq etib, davlat fuqarolik xizmatida zaxira instituti 
funksiyalari, Davlat fuqarolik xizmatida kadrlar menejmenti va zaxira bilan ishlash yoʻnalishining oʻzaro 
aloqadorligini yoritishgan3.

1	 Эркин ва фаровон, демократик Ўзбекистон давлатини мард ва олижаноб халқимиз билан бирга қурамиз. / Шавкат 
Мирзиёевнинг Ўзбекистон Республикаси Президенти лавозимига киришиш тантанали маросимига бағишланган Олий 
Мажлис палаталарининг қўшма мажлисидаги нутқи // https://president.uz/uz/lists/view/111

2	 Ўзбекистон Республикаси Президентининг 2023 йил 11 сентябрдаги ПФ-158-сон Фармонига 1-ИЛОВА // https://lex.uz/ru/
docs/6600413

3	 А.Ахмеджанов, А.Холов Давлат фуқаролик хизматида кадрлар захирасини шакллантиришнинг устувор йўналишлари. // 

Psixol.f.d., prof. E.Sattarov kadrlar zaxirasi shakllanishi masalasining nazariy asoslanganligi, kadrlar 
bilan ishlashni toʻgʻri tashkil etish kabi masallarni oʻrgangan boʻlib, davlat fuqarolik xizmati/prokuratura tizimida 
kadrlar zaxirasini shakllantirishni zamonaviy yondashuv orqali tashkil etishning asosiy jihatlarini tahlil etgan. 
Bunda rahbar kadrlar zaxirasi ega boʻlishi kerak boʻlgan kompetensiyalarga alohida e’tibor qaratilgan4.

Yosh tadqiqotchi S.Raxmonov davlat fuqarolik xizmati tizimida kadrlar zaxirasini shakllantirish masalalari 
tadqiq etib, kadrlar zaxirasini shakllantirish va rivojlantirish hamda kadrlar zaxirasidan samarali foydalanish 
masallarini tadqiq etgan5.

MDH davlatlarida milliy kadrlar zaxirasini shakllantirish asosan davlat boshqaruvi tizimidagi tuzilmalarning 
malaka oshirish mexanizmlari bilan bogʻliq jihatlari tadqiq etilgan. Bunda asosiy e’tibor yosh mutaxassislarning 
davlat xizmatiga jalb etish, kadrlar zaxirasini tanlov asosida shakllantirish, kadrlar zaxirasini shakllantirishda 
ragʻbatlantirish mexanimzlaridan samarali foydalanish masalalari oʻrganilgan.

Rossiyalik olimlar A.Voronov, A.Eremin va S.Serebrennikovlar yosh olimlar kengashlari negizida fan va 
oliy ta’lim sohasidagi tashkilotlar uchun kadrlar zaxirasini shakllantirish modelini ishlab chiqishgan6. Mualliflar 
yosh olimlar kengashlari negizida oliy oʻquv yurtlari va ilmiy tashkilotlarning kadrlar zaxirasiga nomzodlarni 
oʻrta boʻgʻinga rahbarlik qilish uchun tanlash mexanizmini, shuningdek, zaxiralarni amaliyotga yoʻnaltirilgan 
tayyorlash dasturini, universitetlararo hamkorlikni rivojlantirish masallari tahlil qilishgan.

Memnejment soshaida tadqiqt olib borgan olim E.Maslennikova, I.Sheburakov va L.Tatarinovalar davlat 
boshqaruvi tizimida kadrlar zaxirasidan foydalanishni tahlil qilishgan. Oʻz tadqiqotlarida davlat boshqaruvida 
kadrlar zaxirasini shakllantirish va ulardan foydalanishga yondashuvlar tahlili asosida kadrlar zaxirasidan 
foydalanish samaradorligiga ta’sir etuvchi shart-sharoitlar va omillarni yoritishgan. Kadrlar zaxirasini shakllantirish 
va boshqarish jarayonlarini belgilovchi mavjud yondashuvlar (normativ, defisit, kompetensiya) oʻzgaruvchan 
ijtimoiy muhitning yangi muammolariga adekvat javob berishga imkon bermasligini ta’kidlashadilar7.

Xitoylik Bo Fang , Panpan Chjan va Sexun Kimlar Xitoyda milliy inson resurslarini rivojlantirish masallarini 
tadqiq qilishib, “hukumat-sanoat-universitet” munosabatlari tahlil qilishgan 8. Ular oʻz tadqiqotlarida milliy kadrlar 
zaxirasini shakllantirishda “hukumat, sanoat va universitetlar” oʻrtasidagi munosabatlarni ifodalovchi dasturlar 
hamda tadbirlarni tizimlashtirishgan. Xitoyda soʻnggi milliy inson resurslarini rivojlantirish amaliyotlarini 
oʻrganishgan.

Tadqiqot metodologiyasi. Mahalliy davlat hokimiyati organlarida milliy kadrlar zaxirasini shakllantirishning 
metodologik asoslarini tadqiq etish uchun tizimli tahlil, qiyosiy taqqoslash, strategik tahlil, statistik taqqoslash, 
retorospektiv tahlil, benchmarkeng va ekstropolyasiya usullaridan foydlanildi. Milliy kadrlar zaxirasini 
shakllantirish boʻyicha olib borilayotgan islohotlar mazmuni kontent tahlil qilindi

Tahlil va natijlar. Milliy kadrlar zaxirasini shakllantirish masalasi barcha davlat organlari va idorlarida uchun 
ustuvor vazifalardan biri hisoblanadi. Chungi bugungi kunda milliy kadrlar zaxirasi shakllantrish orqali davlat 
boshqaruvi va jamoatchilik faoliyati sohalarida yuqori salohiyatga ega, istiqbolli, malakali va vatanparvar 
kadrlarga boʻlgan ehtiyojni ta’minlash imkoniyati vujudga keladi. Mahalliy davlat hokimiyati organlarida ham 
milliy kadrlar zaxirasining shakllanishi davlat xizmatida uzluksizlik, barqarorlik va yuqori sifatni ta’minlaydi. 
Natijada mahalliy davlat hokimiyati organlarida boshqaruv samaradorligini ta’minlash asosida quyidagi 
natijalarga erishiladi:

Birinchidan, davlat boshqaruvi tizimida professionallikni oshiradi. Malakali kadrlarga boʻlgan ehtiyoj hisobga 
olib kadrlar zaxirasini shakllantirish boʻyicha strategik dasturlar ishlab chiqiladi;

Ikkinchidan, yosh mutaxassislar uchun davlat organlari va idoralarida ishlashga motivasiyani kuchaytiradi. 
Istiqbolli kadrlarni tayyorlash orqali boshqaruv kadrlarni samarali korpusi vujudga keladi;

“Iqtisodiyot va innovatsion texnologiyalar” ilmiy elektron jurnali. № 3, may-iyun, 2020 yil http://iqtisodiyot.tsue.uz/yangisoni
4	 Э.Сатторов. Давлат фуқаролик хизмати тизимида кадрлар захирасини шакллантиришнинг долзарб масалалари // 

Современное образование (Узбекистан). 2021. №3 (100). URL: https://cyberleninka.ru/article/n/davlat-fu-arolik-hizmati-tizimida-
kadrlar-zahirasini-shakllantirishning-dolzarb-masalalari .

5	 С.Рахмонов. Давлат фуқаролик хизмати тизимида кадрлар захирасини шакллантириш масалалари // Academic research 
in educational sciences. 2022. №Issue 1. URL: https://cyberleninka.ru/article/n/davlat-fu-arolik-hizmati-tizimida-kadrlar-zahirasini-
shakllantirish-masalalari.

6	 Воронов А, Еремин А, Серебренников С. Кадровый резерв образовательных организаций высшего образования и научных 
организаций: возможности формирования и управления на базе советов молодых ученых // Государственное управление. 
Электронный вестник. 2023. №101. URL: https://cyberleninka.ru/article/n/kadrovyy-rezerv-obrazovatelnyh-organizatsiy-vysshego-
obrazovaniya-i-nauchnyh-organizatsiy-vozmozhnosti-formirovaniya-i-upravleniya.

7	 Масленникова Е.В., Шебураков И.Б., Татаринова Л.Н. Анализ применения кадровых резервов в системе государственного 
управления // Вестник Российского университета дружбы народов. Серия: Социология. - 2022. - Т. 22. - №2. - C. 324-336. doi: 
10.22363/2313-2272-2022-22-2-324-336

8	 Fang, B., Zhang, P. and Kim, S. (2023), “National human resource development in China: government–industry–university relations 
and roles”, European Journal of Training and Development, Vol. 47 No. 1/2, pp. 183-202. https://doi.org/10.1108/EJTD-07-2021-
0110

Uchinchidan, milliy kadrlar zaxirasini shakllantirishda ta’lim va amaliyotni uygʻunlashtirish natijasida 
professional kadrlarni tayyorlash tizimi takomillashib boradi. Davlat va jamiyat boshqaruvida ijtimoiy-siyosiyosiy, 
tashkiliy-huquqiy barqarorlikni ta’minlaydi.

Oʻzbekiston Respublikasi Prezidentining 2019 yil 3 oktyabrdagi “Oʻzbekiston Respublikasida kadrlar 
siyosati va davlat fuqarolik xizmati tizimini tubdan takomillashtirish chora-tadbirlari toʻgʻrisida”gi PF-5843-son 
Farmonida davlat fuqarolik xizmati masalalari boʻyicha vakolatli organning mavjud emasligi davlat organlari 
va tashkilotlarida yagona kadrlar siyosatini olib borishga, xodimlarni samarali boshqarish va inson resurslarini 
rivojlantirishga, malakali kadrlar zaxirasini raqobat asosida shakllantirishga hamda ular tomonidan davlat 
fuqarolik xizmatchilarining vakant lavozimlari oʻz vaqtida egallanishiga yoʻl qoʻyilmayotganligii ta’kidlangan. 
Shundan kelib chiqib, milliy, respublika, tarmoq va hududiy darajalarda professional tayyorlangan samarali 
kadrlar zaxirasini shakllantirish, davlat fuqarolik xizmatiga eng malakali nomzodlarni saralab olish uchun 
xususiy bandlik agentliklarini faol jalb etish va zamonaviy autsorsing shakllaridan foydalanish, milliy kadrlar 
zaxirasini boshqarish, Davlat fuqarolik xizmati lavozimlarining davlat reestrini yuritish, shuningdek, davlat 
fuqarolik xizmatchilari vakant lavozimlarining yagona ochiq portalini tashkil etish va yuritishni muvofiqlashtirish 
buyicha mas’ul organ Oʻzbekiston Respublikasi Prezidenti Huzuridagi Davlat xizmatini rivojlantirish agentligi 
tashkil etildi.

Farmon asosida Oʻzbekiston Respublikasida kadrlar siyosatini va davlat fuqarolik xizmati tizimini tubdan 
takomillashtirishga oid birinchi navbatdagi chora-tadbirlar dasturi ishlab chiqilib, dasturda biz tadqiq etayotgan 
mavzu boʻyicha Milliy kadrlar zaxirasi, vakant lavozimlar va ularga tayinlash uchun oʻtkazilayotgan tanlovlar, 
davlat organlari va tashkilotlarining son va sifat tarkibi toʻgʻrisida axborot ma’lumotlar bazasini shakllantirish 
uchun davlat fuqarolik xizmatining yagona elektron axborot-tahlil tizimini yaratish vazifasi belgilangan. 
Shuningdek, Istiqbolli kadrlarni Milliy kadrlar rezerviga qoʻshish uchun tanlov saralashlarini tashkil qilish.

Tanlov saralashlari natijalari hamda davlat organlari va tashkilotlarining kadrlar zaxirasini integrasiyalash 
asosida Milliy kadrlar zaxirasini shakllantirish.

Istiqbolli davlat fuqarolik xizmatchilari hamda Milliy kadrlar zaxirasiga kiritilgan shaxslarning, shu jumladan 
xorijiy stajirovkalarini tashkil etish boʻyicha milliy va tarmoq dasturlarini amalga oshirish vaziflari belgilangan9.

Oʻzbekiston Respublikasi Prezidentining 2019 yil 3 oktyabrdagi “Oʻzbekiston Respublikasi Prezidenti 
Huzuridagi Davlat xizmatini rivojlantirish agentligi faoliyatini tashkil etish chora-tadbirlari toʻgʻrisida” PQ-4472-son 
qarori asosida Davlat xizmatini rivojlantirish agentligi va uning filiallari asosiy vazifalari hamda funksiyalari biri 
sifatida Milliy kadrlar zaxirasini boshqarish, Davlat fuqarolik xizmati lavozimlarining davlat reestrini yuritish, 
shuningdek, davlat xizmatchilari vakant lavozimlarining yagona ochiq portalini tashkil etish va yuritish vazifasi 
belgilangan. Shuningdek, Milliy kadrlar zaxirasini boshqarish, Davlat fuqarolik xizmati lavozimlarining davlat 
reestrini yuritish sohasida:

Milliy kadrlar zaxirasini boshqarish va Davlat fuqarolik xizmati lavozimlarining davlat reestri yuritilishini 
ta’minlash;

barcha toifalardagi davlat fuqarolik xizmatchilari Davlat xizmati lavozimlarining davlat reestri bilan qamrab 
olinganligini tahlil etish;

Milliy kadrlar zaxirasiga kiritish uchun davlat xizmatchilari toʻgʻrisidagi ma’lumotlar oʻz vaqtida, toʻliq 
va haqqoniy taqdim etilishi yuzasidan davlat organlari va tashkilotlarining kadrlar bilan ishlash boʻlinmalari 
faoliyatini muvofiqlashtirish;

milliy kadrlar zaxirasi va Davlat fuqarolik xizmati lavozimlarining davlat reestri yuritilishini yanada 
takomillashtirish boʻyicha takliflar tayyorlash;

davlat fuqarolik xizmatchilari vakant lavozimlarining yagona ochiq portalini tashkil etadi va uning doimiy 
yangilangan holatda boʻlishini ta’minlash vakolatlari berilgan10.

Oʻzbekiston Respublikasi Bandlik va mehnat munosabatlari vazirligining Davlat mehnat inspeksiyasi 
toʻgʻrisida nizomning 9-bobida ham professional va samarali bajarish uchun boshqaruv koʻnikmalariga va 
amaliy tajribaga ega xodimlarni rahbar lavozimlarga taqdim etish  uchun kadrlar zaxirasini shakllantirish vazifasi 
belgilangan11. 

Mahalliy davlat hokimiyati organlarida kadrlar zaxirasini shakllantirishning tashkiliy-huquqiy asoslarini 
takomillashtirishda quyidagi jihatlarga e’tibor qaratish maqsadga muvofiq: 1) vakant lavozimlarni toʻldirish 
tanlovini oʻtkazish tartibi; 2) kadrlar zaxirasini shakllantirish tartibi; 3) kadrlar rotasiyasi; 4) kadrlar malakasini 
va kasbiy mahoratini oshirish; 5) yagona idoralararo “Kadrlar” zamonaviy axborot tizimini yaratish; 6) hududlar 
rahbarlarini lavozimga qoʻyishda oshkoralik, samaradorlik, xolislik va haqqoniylik ta’minlash (1-rasm).

9	  Ўзбекистон Республикаси Президентининг 2019 йил 3 октябрдаги ПФ-5843-сон Фармонига 1-илова // https://lex.uz/
docs/4549998

10	  Ўзбекистон Республикаси Президентининг 2019 йил 3 октябрдаги ПҚ-4472-сон қарорига 4-илова // https://lex.uz/docs/4552053
11	  Ўзбекистон Республикаси Бандлик ва меҳнат муносабатлари вазирлигининг Давлат меҳнат инспекцияси тўғрисида низом. 

// https://mehnat.uz/uz/central-apparatus/position/182

1- rasm. Hokimiyat tizimida zaxira instituti funksiyalari.

Mahalliy davlat hokimiyati oraganlaridada kadralar zaxirasini shakllantirishda kadrlarning kasbiy 
tavsiyanomasi, malaka oshirganligi va stajirovkadan oʻtganligi, zaxira kadrlar tarkibining hisobi yurilishini 
hisobga olish muhim.

Mahalliy davlat hokimiyati organlarida milliy kadrlar zaxirasini samarali shakllantirish, uning boshqaruv 
tizimidagi roli va ta’sirini kuchaytirish murakkab, biroq strategik ahamiyatga ega vazifadir. Bu jarayonda davlat, 
ta’lim muassasalari va fuqarolik jamiyati institutlari oʻrtasidagi hamkorlik muhimdir.

Xulosa va takliflar. Kadrlar zaxirasini shakllantirishdagi muhim vazifa rahbarlik faoliyati uchun tegishli 
xususiyatlarga ega boʻlgan mahoratli, istiqbolli mutaxassislarni ishonchli aniqlashni ta’minlashdan iborat. 
Mazkur vazifani muvaffaqiyatli echish uchun avvalmbor ilmiy asoslantirilgan va amaliyotda maqbul boʻlgan 
kadrlarni baholash mezonlardan va usullardan foydalanish zarur. 

Mahalliy davlat hokimiyati organlari qabul qiladigan kadrlar zaxirasi bilan ishlash nizomlarda kadrlar 
zaxirasini shakllantirishning tuzilmasi belgilanadi. U oʻz ichiga kadrlar zaxirasini qoplash tartibini, nomzodlarni 
aniqlashning asosiy mezon va uslublarni, kadrlar zaxirasini tayyorlashning shakl va uslublarini, undan foydalanish 
va uni yangilash, kadrlar zaxirasiga mas’ul boʻlgan mansabdor shaxslarning vazifalari kabi masalalarni qamrab 
oladi.

Mahalliy davlat hokimiyati organlarida hozirgi kunda milliy kadrlar zaxirani shakllantirishda quyidagilarga 
e’tibor qaraish maqsadga muvofiq:

Birinchidan, kadrlar zaxirasini shakllantirish tizimida ma’muriy jarayonlarni optimallashtirish (BPR) 
maqsadga muvofiq. Kadrlar zaxirasini shakllantirishga tanqidiy yondashish zarur;

Ikkinchidan, mahalliy davlat hokimiyati organlarida kadrlar zaxirasini shakllantirishning normativ-huquqiy 
asoslarini tubdan qayt kurib chiqish, kadrlar zaxirasini shakllantirish mezonlari va koʻrsatkichlarini muntazam 
takomillashtirib borish;

Uchinchidan, hozirgi vaqtda faoliyat yuritayotgan kadrlarni faoliyatini baholash asosida ularni zaxiraga 
olish tizimini raqamlashtirish va mazkur jarayonga sun’iy intellekt texnologiyalarini samarali joriy etish lozim;

Toʻrtinchidan, oliy oʻquv yurtlari bitiruvchi mutaxassislaridan zaxira kadrlar bazasni shakllantirib borish 
maqsadgu muvofiq. mazkur jarayonda dual ta’lim orqali eng salohiyatli kadrlarni saralab olish tizimi joriy etish 
mazkur sahada korrupsiya va byurokratiyani oldini olish imkonini beradi;

Beshinchidan, hozirgi yangi nomzodlar yangi zamon talablari darajasidan kelib chiqib xalq bilan muloqat 
qila oladigan darajadagi kadrlar masalasiga e’tibor qaratish, tuman (shahar) hokimligi mutaxassislarini oʻz 
sohalari boʻyicha tegishli davlat boshqaruvi organlariga stajirovkalarga joʻnatish ishlari tashkil etish lozim.

Mahalliy ijro hokimliklari boshqaruv apparatida kadrlar zaxirasi, qoida tariqasida, rahbariy, bosh va etakchi 
davlat lavozimlari shakllantiriladi. Bunda kadrlar zaxirasini miqdoriy tarkibini aniqlashda qoʻyidagi talablardan 
kelib chiqish maqsadga muvofiq: 

1) kadrlar zaxirasi tuzilmasi bilan koʻzda tutilgan har bir shtatli lavozimga, qoida tariqasida, kamida uchta 
xodim tanlanadi;

 2) kadrlar zaxirasini miqdori va lavozimlar tarkibi tuzilmaviy boʻgʻinlarni kadrlarga ehtiyojini hisobga olgan 
holda aniqlanadi: ham yaqin kelajak davrga, ham uzoq istiqbolga;

Kadrlar zaxirasi tarkibiga nomzodlarni tanlashda layoqatlik, kasbiy mahorat, ish tajribasi, tashkiliy, 
ishbilarmonlik, ma’naviy xususiyatlar, xodimning kelgusida oʻsishida asoslar borligi kabi belgilar hal qiluvchi 
ahamiyatga egadir.

